
 
 

Nóta Faisnéise TC 0004/2024  

 

Chuig: Údaráis Bhainistíochta na Meánscoileanna, na 

bPobalscoileanna agus na Scoileanna Cuimsitheacha Aitheanta, 

agus 

Príomhfheidhmeannaigh na mBord Oideachais agus Oiliúna 

 

Leasú ar Chuid 7 de Chiorclán 0003/2018 dar teideal Ceannaireacht 

agus Bainistíocht in Iar-bhunscoileanna. 

. 

1. Réamhrá 
1.1 Leagtar amach i gCiorclán 0003/2018 creat ceannaireachta agus bainistíochta do 

phoist in iar-bhunscoileanna aitheanta. 

Is féidir Ciorclán 0003/2018 a fháil ag: gov - Ceannaireacht agus Bainistíocht in Iar-

bhunscoileanna (www.gov.ie) 

1.2 Tá sé mar chuspóir leis an nóta faisnéise seo an Ciorclán a leasú mar atá leagtha 

amach i gCuid 2 thíos. 

1.3 Ba cheart a bhfuil sa Nóta Faisnéise seo a chur chun feidhme le héifeacht láithreach.  

 

2. Cuspóir an nóta faisnéise seo 
2.1 Tá sé mar chuspóir leis an nóta faisnéise seo socrú a dhéanamh don leasú seo a 

leanas. 

2.2 Leasaítear mar a leanas an téacs atá ann cheana i gCuid 7 de Chiorclán 0003/2018: 

Chun bheith incháilithe dá gceapadh chuig poist cheannaireachta in iar-bhunscoileanna, ní 

mór d’iarratasóirí na critéir seo a leanas a chomhlíonadh ar an dáta a thiocfaidh an post 

chun bheith folamh:  

Post: Critéir 

Príomhoide Cúnta I agus 
Comhordaitheoir Cláir (Leibhéal 
PC I) 
 

 Bheith cláraithe gan aon choinníollacha faoi 
bhealach1 2 i gcás scoileanna deonacha 
agus scoileanna cuimsitheacha agus 
pobalscoileanna agus faoi bhealach 2 nó 3 i 

                                                             
1 Is le halt 31 de na hAchtanna um Chomhairle Mhúinteoireachta, 2001-2015, a rialaítear clárú múinteoirí. Cláraíonn an 

Chomhairle múinteoirí faoi Rialacháin na Comhairle Múinteoireachta [Clárú], 2016, agus faoi Rialacháin na Comhairle 

Múinteoireachta [Clárú] (Leasú), 2016. Féadfaidh múinteoirí iarratas a dhéanamh ar chlárú mar a leanas:  

 Bealach 2 – Iar-bhunscoil 

 Bealach 3 – Breisoideachas 



 
 gcás na hearnála Bord Oideachais agus 

Oiliúna, agus 

 Bheith cláraithe gan aon choinníollacha faoi 
bhealach 2 nó 3 i gcás scoileanna deonacha 
agus scoileanna cuimsitheacha agus 
pobalscoileanna a sholáthraíonn cláir nó 
cúrsaí iar-bhunscoile príomhshrutha agus 
cláir nó cúrsaí Iar-
Ardteistiméireachta/Breisoideachais araon, 
agus 

 Seirbhís teagaisc trí bliana ar a laghad a 
bheith curtha isteach aige/aici, ar seirbhís í 
atá aitheanta ag an Roinn Oideachais nó ag 
an mBord Oideachais agus Oiliúna chun 
críocha tuarastail bhreisíoch. 

 Tá múinteoirí a comhshamhlaíodh isteach i 
scoil a bunaíodh trí chónascadh agus atá 
cláraithe go hiomlán faoi bhealach 3 
incháilithe chun iarratas a dhéanamh ar 
phoist cheannaireachta sa scoil 
(chónasctha) sin, beag beann ar cé acu a 
sholáthraíonn nó nach soláthraíonn an scoil 
cláir nó cúrsaí Iar-
Ardteistiméireachta/Breisoideachais. 

Príomhoide Cúnta II agus 
Comhordaitheoir Cláir (Leibhéal 
PC II) 

 Bheith cláraithe gan aon choinníollacha faoi 
bhealach2 2 i gcás scoileanna deonacha agus 
scoileanna cuimsitheacha agus pobalscoileanna 
agus faoi bhealach 2 nó 3 i gcás na hearnála Bord 
Oideachais agus Oiliúna, agus  

 Bheith cláraithe gan aon choinníollacha faoi 
bhealach 2 nó 3 i gcás scoileanna deonacha agus 
scoileanna cuimsitheacha agus pobalscoileanna a 
sholáthraíonn cláir nó cúrsaí iar-bhunscoile 
príomhshrutha agus cláir nó cúrsaí Iar-
Ardteistiméireachta/Breisoideachais araon, agus 

 Seirbhís teagaisc aon bhliana ar a laghad a bheith 
curtha isteach aige/aici, ar seirbhís í atá aitheanta 
ag an Roinn Oideachais nó ag an mBord 
Oideachais agus Oiliúna chun críocha tuarastail 
bhreisíoch. 

 Tá múinteoirí a comhshamhlaíodh isteach i scoil a 
bunaíodh trí chónascadh agus atá cláraithe go 
hiomlán faoi bhealach 3 incháilithe chun iarratas a 
dhéanamh ar phoist cheannaireachta sa scoil 
(chónasctha) sin, beag beann ar cé acu a 

                                                             
2 Is le halt 31 de na hAchtanna um Chomhairle Mhúinteoireachta, 2001-2015, a rialaítear clárú múinteoirí. Cláraíonn an Chomhairle 

múinteoirí faoi Rialacháin na Comhairle Múinteoireachta [Clárú], 2016, agus faoi Rialacháin na Comhairle Múinteoireachta [Clárú] 

(Leasú), 2016. Féadfaidh múinteoirí iarratas a dhéanamh ar chlárú mar a leanas:  

 Bealach 2 – Iar-bhunscoil 

 Bealach 3 – Breisoideachas 



 
sholáthraíonn nó nach soláthraíonn an scoil cláir 
nó cúrsaí Iar-Ardteistiméireachta/Breisoideachais. 

 

3. An Nóta Faisnéise a Scaipeadh 

3.1. Cinntigh go scaipfear an Nóta Faisnéise seo ar gach comhalta den Bhord 

Bainistíochta/den Bhord Oideachais agus Oiliúna agus go dtarraingeofar aird 
na múinteoirí uile atá fostaithe agat ar a bhfuil ann, lena n-áirítear iad sin atá 
as láthair le cead. 

 

3.2. Is féidir an Nóta Faisnéise seo a rochtain ar shuíomh Gréasáin na 
Roinne ag www.education.ie 

 

.  

 
James Walsh, 
Príomhoifigeach            
An Rannán Téarmaí agus Coinníollacha - Múinteoirí agus Cúntóirí Riachtanas Speisialta    

